ئاپتونوم رايوننىڭ 2020 – يىللىق شۇ دەرىجىلىك خامچوتىنى تەڭشەش لايىھەسى (دەسلەپكى لايىھە)» توغرىسىدىكى دوكلاتى
2020 – يىل 5 – ئاينىڭ  12 – كۈنى شىنجاڭ ئۇيغۇر ئاپتونوم رايونلۇق 13–نۆۋەتلىك خەلق قۇرۇلتىيى دائىمىي كومىتېتىنىڭ 16 – يىغىنىدا بېرىلگەن

ئاپتونوم رايونلۇق مالىيە نازارىتىنىڭ مۇئاۋىن نازىرى        جېڭ جۈن
مۇدىر، مۇئاۋىن مۇدىرلار، باش كاتىپ، ھەيئەتلەر:

ئاپتونوم رايونلۇق خەلق ھۆكۈمىتىنىڭ ھاۋالىسى بىلەن، ھازىر ئاپتونوم رايوننىڭ 2020 – يىللىق شۇ دەرىجىلىك خامچوتىنى تەڭشەش لايىھەسى (دەسلەپكى لايىھە) توغرىسىدىكى دوكلاتنى بېرىمەن، قاراپ چىقىشىڭلارنى سورايمەن.

      بىرىنچى، مالىيە مىنىستىرلىقى ئىككىنچىلەپ مۇددەتتىن بۇرۇن چۈشۈرگەن 2020 – يىللىق يېڭىدىن كۆپەيگەن يەرلىك ھۆكۈمەت مەخسۇس قەرز چەكلىك سوممىسى ئەھۋالى
     گوۋۇيۈەننىڭ 88 - قېتىملىق دائىمىي ئىشلار يىغىنىنىڭ قارارى ھەمدە قانۇن بويىچە مەملىكەتلىك خەلق قۇرۇلتىيى دائىمىي كومىتېتىغا ئەنگە ئالدۇرۇش ئارقىلىق، 4 - ئاينىڭ 20 - كۈنى «مالىيە مىنىستىرلىقىنىڭ ئىككىنچىلەپ مۇددەتتىن بۇرۇن چۈشۈرگەن 2020 – يىللىق يېڭىدىن كۆپەيگەن يەرلىك ھۆكۈمەت مەخسۇس  قەرز چەكلىك سوممىسى توغرىسىدىكى ئۇقتۇرۇش» (م خ [2020] 31 - نومۇرلۇق) دا شىنجاڭنىڭ 2020 – يىللىق يېڭىدىن كۆپەيگەن قىسمەن يەرلىك ھۆكۈمەت مەخسۇس قەرز چەكلىك سوممىسى 25 مىليارد 700مىليون يۈەننى (شىنجاڭ ئىشلەپچىقىرىش - قۇرۇلۇش بىڭتۈەنىنىڭ 3 مىليارد يۈەننى ئۆز ئىچىگە ئالىدۇ) نى ئىككىنچىلەپ مۇددەتتىن بۇرۇن چۈشۈرۈپ بەردى.
     1. ئىككىنچىلەپ مۇددەتتىن بۇرۇن چۈشۈرگەن ئاپتونوم رايوننىڭ يېڭىدىن كۆپەيگەن يەرلىك ھۆكۈمەت مەخسۇس قەرز چەكلىك سوممىسى ئەھۋالى
      «مالىيە مىنىستىرلىقىنىڭ ئىككىنچىلەپ مۇددەتتىن بۇرۇن چۈشۈرگەن 2020 – يىللىق يېڭىدىن كۆپەيگەن يەرلىك ھۆكۈمەت مەخسۇس قەرز چەكلىك سوممىسى توغرىسىدىكى ئۇقتۇرۇش»  ( م خ [2020] 31 – نومۇرلۇق) دا ئاپتونوم رايوننىڭ 2020 – يىللىق يېڭىدىن كۆپەيگەن يەرلىك ھۆكۈمەت قەرز چەكلىك سوممىسى 22 مىليارد 700 مىليون يۈەننى ئىككىنچىلەپ مۇددەتتىن بۇرۇن چۈشۈردى. خامچوت قانۇنىنىڭ 35 – ماددىسىدىكى بەلگىلىمە ۋە مەركەز قېلىپلاشتۇرغان يەرلىك ھۆكۈمەت قەرزنى باشقۇرۇش تەلىپى بويىچە، ئاپتونوم رايونلۇق پارتكومنىڭ ئاپتونوم رايوننىڭ 2020 – يىللىق يېڭىدىن كۆپەيگەن يەرلىك ھۆكۈمەت قەرز چەكلىك سوممىسىنى تەقسىملەش ۋە تارقىتىش خىزمىتىنى ياخشى ئىشلەش توغرسدىكى ئورۇنلاشتۇرمىلىرىنى ئەمەلىيلەشتۈرۈپ ۋە مالىيە مىنىستىرلىقىنىڭ مۇددەتتىن بۇرۇن چۈشۈرگەن يېڭىدىن كۆپەيگەن چەكلىك سوممىسىنى باشقۇرۇش خىزمىتىدىكى تەلەپلەر بويىچە ياخشى ئىشلەپ، ئاپتونوم رايون مالىيە مىنىستىرلىقى ئىككىنچىلەپ مۇددەتتىن بۇرۇن چۈشۈرگەن يېڭىدىن كۆپەيگەن قىسمەن يەرلىك ھۆكۈمەت مەخسۇس قەرز چەكلىك سوممىسى 22 مىليارد 700 مىليون يۈەننى ئالغان قەرز  بويىچە شۇ دەرىجىلىك خامچوتنى تەڭشەش لايىھەسىگە كىرگۈزۈپ، ئاپتونوم رايونلۇق خەلق قۇرۇلتىيى دائىمىي كومىتېتىنىڭ تەكشۈرۈشى ۋە تەستىقلىشىغا سۇنۇلدى.
     2. ئىككىنچىلەپ مۇددەتتىن بۇرۇن چۈشۈرگەن شىنجاڭ ئىشلەپچىقىرىش- قۇرۇلۇش بىڭتۈەننىڭ يېڭىدىن كۆپەيگەن قىسمەن يەرلىك ھۆكۈمەت قەرز چەكلىك سوممىسى ئەھۋالى

      ئىككىنچى، ئاپتونوم رايوننىڭ 2020 – يىلى يېڭىدىن كۆپەيگەن مەخسۇس قەرز چەكلىك سوممىسىنى ئورۇنلاشتۇرۇش پىرىنسىپى ۋە شۇ دەرىجىلىك خامچوتنى تەڭشەش ئەھۋالى 
     1. يېڭىدىن كۆپەيگەن مەخسۇس قەرز چەكلىك سوممىسىنى ئورۇنلاشتۇرۇش پىرىنسىپى
     باش شۇجى شى جىنپىڭنىڭ يېڭى تىپتىكى تاجسىمان ۋىرۇسلۇق ئۆپكە ياللۇغى يۇقۇمىنىڭ ئالدىنى ئېلىش - تىزگىنلەش ۋە ئىقتىساد، جەمئىيەتنى تەرەققىي قىلدۇرۇش خىزمىتىنى بىر تۇتاش پىلانلاپ ئىلگىرى سۈرۈش توغرىسىدىكى مۇھىم سۆزىنىڭ روھىنى چوڭقۇر ئىزچىللاشتۇرۇپ، ئەمەلىيلەشتۈرۈپ، يېڭى دەۋردىكى پارتىيەنىڭ شىنجاڭنى ئىدارە قىلىش تەدبىرى بولۇپمۇ ئىجتىمائىي مۇقىملىق ۋە ئەبەدىي ئەمىنلىك باش نىشانىنى ئىزچىللاشتۇرۇپ ۋە ئەمەلىيلەشتۈرۈپ، يېڭى تىپتىكى تاجسىمان ۋىرۇسلۇق ئۆپكە ياللۇغى يۇقۇمىنىڭ ئالدىنى ئېلىش – تىزگىنلەشنى دائىملاشتۇرۇشنى ئالدىنقى شەرت قىلىش ئاستىدا، مۇقىملىق ئاساسىدا ئىلگىرىلەش باش رىتىمدا چىڭ تۇرۇپ، يېڭى تەرەققىيات ئىدىيەسىنى ئىزچىللاشتۇرۇپ، تەمىنلەش ھالقىسىدىكى قۇرۇلمىلىق ئىسلاھاتنى چوڭقۇرلاشتۇرۇپ، «ئالتىنى مۇقىملاشتۇرۇش» خىزمىتىنى ھەقىقىي ياخشى ئىشلەپ، «ئالتىنى كاپالەتلەندۈرۈش» ۋەزىپىسىنى ئومۇميۈزلۈك ئەمەلىيلەشتۈرۈپ، تەدبىر قوللىنىپ يەرلىك ھۆكۈمەت زايومىنى تارقىتىش ۋە ئىشلىتىشنى تېزلىتىپ، ھۆكۈمەت زايومىنى جارى قىلدۇرۇش بىلەن ئۈنۈملۈك مەبلەغ سېلىشقا تۈرتكە بولۇش ئارقىلىق كەمتۈكلۈكنى تولۇقلاپ ئىچكى ئېھتىياجنى ئاشۇرۇشقا مەدەت بېرىپ، ئىقتىسادىي، جەمئىيەت تەرەققىياتى ۋە جەمئىيەت مۇقىملىق ئومۇمىيىتىنى پۈتۈن كۈچ بىلەن قوغداپ، نامراتلىقتىن قۇتۇلدۇرۇش ئۆتكىلىگە ھۇجۇم قىلىش نىشان ۋەزىپىسىنى ئورۇنداشقا كاپالەتلىك قىلىنىدۇ. گوۋۇيۈەن دائىمىي ئىشلار يىغىنىنىڭ روھى ۋە مالىيە مىنىستىرلىقىنىڭ خىزمەت تەلىپى بويىچە، بۇ قېتىم ئاپتونوم رايوننىڭ 2020 – يىلى ئىككىنچىلەپ مۇددەتتىن بۇرۇن چۈشۈرگەن يېڭىدىن كۆپەيگەن قەرز چەكلىك سوممىسى تۆۋەندىكى پىرىنسىپ بويىچە ئورۇنلاشتۇرۇلىدۇ؛
 بىرىنچىدىن مۇھىم، زور تۈر قۇرۇلۇشلىرىنى قوللاش.  مەخسۇس زايوم مەبلىغىنى ئاممىۋى پاراۋانلىقى كاپىتال چىقىمىغا قانۇن بويىچە ئىشلىتىشتە چىڭ تۇرۇپ، پارتىيە مەركىزىي كومىتېتى، گوۋۇيۈەن بېكىتكەن مۇھىم، زور ئىستراتېگىيەسى ۋە نۇقتىلىق ساھەلەردىكى تۈر قۇرۇلۇشىغا شۇنداقلا ئاپتونوم رايونلۇق پارتكوم قارار قىلغان مۇھىم، زور تۈرلەرگە ئالدىن مەدەت بېرىلىدۇ.
     ئىككىنچىدىن تۈرنىڭ بەلگىلىمىگە ئۇيغۇن بولۇشتا چىڭ تۇرۇش. مەخسۇس زايوم ئورۇنلاشتۇرۇشتا تۈر مەخسۇس زايوم خەۋپ – خەتىرىنى باشقۇرۇش تەلىپى ۋە تارقىتىش شەرتىگە چوقۇم ئۇيغۇن بولۇشى، ئىقتىسادىي، ئىجتىمائىي ئۈنۈمى بىر قەدەر روشەن، ئامما ئارزۇ قىلىدىغان، ھۆكۈمەت مەبلەغ سالىدىغان تۈرلەر بولۇشى، بەلگىلىك پايدا ئالىدىغان ئۇل ئەسلىھەسى ۋە ئاممىۋى مۇلازىمەت تۈرلىرى بولۇشى كېرەك، ھەر بىر تۈرنىڭ مەبلەغ يۈرۈشتۈرۈش كۆلىمىنى تۈر پايدىسى بىلەن تەڭپۇڭلاشتۇرۇپ، دۆلەتلىك تەرەققىيات - ئىسلاھات كومىتېتى، مالىيە مىنىستىرلىقى تەكشۈرۈپ بېكىتكەن تۈرگە ئورۇنلاشتۇرۇپ، مەخسۇس زايومنى تارقىتىش، ئىشلىتىش، قايتۇرۇشقا كاپالەتلىك قىلىش كېرەك.
      ئۈچىنچىدىن ئۈنۈملۈك مەبلەغ سېلىشتا چىڭ تۇرۇش. قۇرۇلۇۋاتقان تۈرلەرنى ئالدىن ئورۇنلاشتۇرۇپ، يېڭىدىن ئىش باشلايدىغان تۈرلەرنىڭ ئالدىنقى باسقۇچلۇق رەسمىيەتلەرنى تولۇق بېجىرىپ، تېزدىن ئىش باشلاش، ئالدىنقى يېرىم يىلدا ئىش باشلايدىغان تۈرلەرگە ئالدىن ئورۇنلاشتۇرۇپ، مەخسۇس زايومنىڭ ئۈچ ئايلىق چىقىمىنىڭ تاماملىنىشىغا كاپالەتلىك قىلىپ، ئەمەلىي خىزمەت مىقدارىنى شەكىللەندۈرۈش كېرەك. 
  تۆتىنچىدىن، قەتئىي داۋاملاشتۇرۇش بىلەن نەتىجە – ئۈنۈمنى بىرلەشتۈرۈش. ھۆكۈمەت زايوم مەبلىغىنى ئىشلىتىلىشتە نەتىجە – ئۈنۈمى ياخشى، چىقىم سۈرئىتى تېز، باشقۇرۇش سەۋىيەسى يۇقىرى رايونلارغا كۆپرەك ئورۇنلاشتۇرۇش؛ ھۆكۈمەت زايوم مەبلىغىنىڭ ئىشلىتىلىشتە نەتىجە – ئۈنۈمى ناچار، چىقىم سۈرئىتى ئاستا، تۆۋەن رايونلار ئاز ئورۇنلاشتۇرۇش كېرەك.
2. ئاپتونوم رايوننىڭ شۇ دەرىجىلىكنىڭ ھۆكۈمەت خاراكتېرلىك فوندى خامچوتىنى تەڭشەش لايىھەسى
     ئاپتونوم رايوننىڭ يېڭىدىن كۆپەيگەن يەرلىك ھۆكۈمەت مەخسۇس قەرز چەكلىك سوممىسىنى ئورۇنلاشتۇرۇش پىرىنسىپى ۋە يېڭىدىن كۆپەيگەن مەخسۇس زايومنى ئىشلىتىش بەلگىلىمىسىگە ئاساسەن، جايلارنىڭ ھۆكۈمەت خاراكتېرلىك فوند مالىيە كۈچى، مۇھىم، زور تۈرلەر، مەبلەغ يۈرۈشتۈرۈش ئېھتىياجى، مالىيەنى نەتىجە –ئۈنۈم بويىچە باشقۇرۇش، تۈر ئىلتىماس قىلىش سۈپىتى قاتارلىق ئامىللارنى ئومۇملاشتۇرۇپ، ئاپتونوم رايوننىڭ 2020 - يىلى يېڭىدىن كۆپەيگەن مەخسۇس قەرز ھۆكۈمەت قەرز چەكلىك سوممىسى 22 مىليارد 700 مىليون يۈەن، ئاپتونوم رايوننىڭ شۇ دەرىجىلىككە 150 مىليون يۈەن ئورۇنلاشتۇرۇلىدۇ. ئاساسلىقى شىنجاڭ سەنئەت ئىنستىتۇتى قۇرۇلۇش تۈرىگە ئىشلىتىدۇ؛ ۋىلايەت، ئوبلاست، شەھەرلەرگە 22 مىليارد 550 مىليون يۈەن ئورۇنلاشتۇرۇلۇپ، جايلار ئالدى بىلەن دۆلەتلىك تەرەققىيات - ئىسلاھات كومىتېتى، مالىيە مىنىستىرلىقى تەكشۈرۈپ بېكىتكەن تۈر دائىرىسىدە مەخسۇس زايوم تۈرى ۋە تارقىتىش سوممىسىنى بېكىتىدۇ، ئاساسلىقى مۇئەييەن پايدىسى بولغان سەھىيە - ساغلاملىقى، مەدەنىيەت - ساياھەت قاتارلىق ئىجتىمائىي ئىشلىرى تۈرلىرى، شەھەر - بازارلاردىكى پاسكىنا سۇ، ئەخلەتلەرنى بىر تەرەپ قىلىش قاتارلىق ئېكولوگىيەلىك مۇھىت ئاسراش تۈرلىرى، شەھەر ئاپتوموبىللىرىنى توختىتىش مەيدانى قاتارلىق قاتناش ئۇل ئەسلىھە تۈرلىرى، شۇنىڭدەك شەھەر مەمۇرىيىتى ۋە كەسپىي باغچە رايوننىڭ ئۇل ئەسلىھە تۈرلىرى قاتارلىقلارغا ئىشلىتىلىدۇ. خامچوت قانۇنىدىكى بەلگىلىمە ۋە مالىيە مىنىستىرلىقىنىڭ تەلىپى بويىچە، ئاپتونوم رايوننىڭ يېڭىدىن كۆپەيگەن يەرلىك ھۆكۈمەت مەخسۇس قەرز چەكلىك سوممىسى 22 مىليارد 700 مىليون يۈەن ئالغان قەرز  بويىچە شۇ دەرىجىلىك خامچوتنى تەڭشەش لايىھەسىگە كىرگۈزۈلىدۇ. 
(1) يىل بېشىدا تەستىقلانغان خامچوت. 2020 – يىلى 1 – ئايدا، ئاپتونوم رايونلۇق 13 - نۆۋەتلىك خەلق قۇرۇلتىيى دائىمىي كومىتېتىنىڭ 3 – يىغىنىدا تەستىقلانغان، شۇ دەرىجىلىكنىڭ ھۆكۈمەت خاراكتېرلىك كىرىمى جەمئىي 28 مىليارد 750 مىليون يۈەن بولۇپ، چىقىم جەمئىي 28 مىليارد يۈەن. كىرىم – چىقىمىنى توغرىلىغاندا، كېيىنكى يىلىغا ئاغدۇرۇلغان چىقىم 750 مىليون يۈەن بولىدۇ.
(2) خامچوت تەڭشەش لايىھەسى. يەرلىك ھۆكۈمەتنىڭ مەخسۇس قەرز كىرىمى 22 مىليارد 700 مىليون يۈەن كۆپەيتىلىدۇ. شۇ دەرىجىلىكنىڭ ھۆكۈمەت خاراكتىرلىك خامچوت چىقىمى 150 مىليون يۈەن كۆپەيتىلىپ، «2290402 – باشقا جايلارنىڭ ئۆز ئالدىغا نۇقتىدا سىناق قىلىدىغان تۈرلەرنىڭ پايدا مەخسۇس زايوم كىرىمىگە ئورۇنلاشتۇرۇلغان چىقىم» غا كىرگۈزۈلىدۇ. ۋىلايەت، ئوبلاست، شەھەرلەرنىڭ مەخسۇس قەرز ئايلانما چىقىمى 22 مىليارد 550 مىليون يۈەن كۆپەيتىلىدۇ.
(3) تەڭشەلگەندىن كېيىنكى تەڭپۇڭلاشتۇرۇلۇش ئەھۋالى. شۇ دەرىجىلىكنىڭ ھۆكۈمەت خاراكتېرلىك فوندى خامچوتى تەڭشەلگەندىن كېيىن: ھۆكۈمەت خاراكتېرلىك فوندى خامچوتى كىرىمى جەمئىي 66 مىليارد 750 مىليون يۈەن (ئاپتونوم رايونلۇق 13 - نۆۋەتلىك خەلق قۇرۇلتىيى دائىمىي كومىتېتىنىڭ 3 – يىغىنىدا تەستىقلانغان كىرىم 28 مىليارد 750 مىليون يۈەن، 13 - نۆۋەتلىك خەلق قۇرۇلتىيى دائىمىي كومىتېتىنىڭ 15 – يىغىنىدا تەستىقلاپ كۆپەيتىلگەن مەخسۇس قەرز كىرىمى 15 مىليارد 300 مىليون يۈەن يۈەن بولۇپ، بۇ قېتىم مەخسۇس قەرز كىرىم 22 مىليارد 700 مىليون يۈەن كۆپەيتىلىدۇ)، بۇنىڭدا: ھۆكۈمەتنىڭ خاراكتېرلىك فوندى كىرىمى 9 مىليارد 200 مىليون يۈەن، يۇقىرى دەرىجىلىكىنىڭ ياردەم كىرىمى 5 مىليارد 220 مىليون يۈەن، يەرلىك ھۆكۈمەتنىڭ مەخسۇس قەرز كىرىمى 51 مىليارد 600 مىليون يۈەن، ئالدىنقى يىللىق قالدۇق 730 مىليون يۈەن. چىقىم جەمئىي 66 مىليارد يۈەن (ئاپتونوم رايونلۇق 13 - نۆۋەتلىك خەلق قۇرۇلتىيى دائىمىي كومىتېتىنىڭ 3 – يىغىنىدا تەستىقلانغان چىقىم 28 مىليارد يۈەن بولۇپ، 13 - نۆۋەتلىك خەلق قۇرۇلتىيى دائىمىي كومىتېتىنىڭ 15 – يىغىنىدا تەستىقلاپ كۆپەيتىلگەن چىقىم 15 مىليارد 300 مىليون يۈەن، شۇ دەرىجىلىكنىڭ بۇ قېتىم  يېڭىدىن كۆپەيگەن مەخسۇس قەرز چىقىمى 150 مىليون يۈەن،ۋىلايەت، ئوبلاست، شەھەرلەرنىڭ ئادەتتىكى مەخسۇس ئايلانما قەرزى 22 مىليارد 550 مىليون يۈەن بولىدۇ) بۇنىڭدا: ھۆكۈمەت خاراكتېرلىك فوندى خامچوت چىقىمى 9 مىليارد 770 مىليون يۈەن، تۆۋەن دەرىجىلىككە بەرگەن ياردەم چىقىم  3 مىليارد 870 مىليون يۈەن، يەرلىك ھۆكۈمەتنىڭ مەخسۇس قەرز ئايلانما قەرز چىقىمى 50 مىليارد 560 مىليون يۈەن، يۆتكەپ كېتىلگەن مەبلەغ 1 مىليارد 800 مىليون يۈەن. كىرىم – چىقىمىنى توغرىلىغاندا، كېيىنكى يىلىغا ئاغدۇرۇلغان چىقىم 750 مىليون يۈەن بولىدۇ. 
      3. قەرز قايتۇرۇش مەبلەغ مەنبەسى ۋە قەرز قايتۇرۇش پىلانى 
        يەرلىك ھۆكۈمەتنىڭ مەخسۇس قەرز خامچوتىنى باشقۇرۇش چارىسىگە ئاساسەن، مەخسۇس قەرزنىڭ دىرىنى قايتۇرۇپ ئۆسۈمىنى بېرىشتە ھۆكۈمەت خاراكتېرلىك فوندى كىرىمى، مەخسۇس كىرىم ۋە مەخسۇس زايوم تارقىتىش قاتارلىقلارنى قايتۇرۇش ئارقىلىق چىقىم قىلىنىدۇ ھەمدە شۇ يىللىق ھۆكۈمەت خاراكتىرلىك  فوندى خامچوت لايىھەسىگە كىرگۈزۈلىدۇ.
ئۈچىنچى، يېڭىدىن كۆپەيگەن مەخسۇس زايومدىن ياخشى پايدىلىنىپ، خامچوت ئىجرا قىلىشتا تۈرتكىلىك ئۈنۈم ھاسىل قىلىشىنى ئىلگىرى سۈرۈش   
 باش شۇجى شى جىنپىڭنىڭ يېڭى تىپتىكى تاجسىمان ۋىرۇسلۇق ئۆپكە ياللۇغى يۇقۇمىنىڭ ئالدىنى ئېلىش - تىزگىنلەش ۋە ئىقتىسادىي، جەمئىيەت تەرەققىياتنى بىر تۇتاش ئىلگىرى سۈرۈش توغرىسىدىكى مۇھىم سۆزى ۋە مۇھىم يوليورۇقى، تەستىقنىڭ روھىنى چوڭقۇر ئىزچىللاشتۇرۇپ ۋە ئەمەلىيلەشتۈرۈپ،مالىيە مىنىستىرلىقى ئىككىنچىلەپ مۇددەتتىن بۇرۇن چۈشۈرگەن  2020 – يىللىق  يېڭىدىن كۆپەيگەن قىسمەن يەرلىك ھۆكۈمەت مەخسۇس قەرزىنى تارقىتىش، ئىشلىتىش توغرىسىدىكى خىزمەت تەلىپى ۋە ئاپتونوم رايوننىڭ خىزمەت ئورۇنلاشتۇرمىسىغا ئاساسەن، بۇ قېتىم چۈشۈرگەن يېڭىدىن كۆپەيگەن مەخسۇس قەرز چەكلىك سوممىسىنى 5 - ئاينىڭ 25 – كۈنىدىن بۇرۇن تاماملاش پىلانلانغان، بالدۇر ئىشلىتىش، بالدۇر ئۈنۈم كۆرۈشكە كاپالەتلىك قىلىپ، ھۆكۈمەت قەرزىنىڭ ئۈنۈملۈك سېلىنمىغا تۈرتكە بولۇشتىكى رولىنى جارى قىلدۇرۇپ، كەمتۈكلۈكنى تولۇقلاپ، ئىچكى ئېھتىياجنى كېڭەيتىشتىكى ئاچقۇچلۇق رولىنى جارىي قىلدۇرۇپ، ئاپتونوم رايوننىڭ يۇقۇمنىڭ ئالدىنى ئېلىش - تىزگىنلەش ۋە ئىقتىسادىي، جەمئىيەت تەرەققىياتىنى پۈتۈن كۈچى بىلەن مەدەت بېرىلىدۇ.
 (1) خامچوت باشقۇرۇشنى چىڭىتىپ، ئىشلەپچىقىرىشتىن باشقا چىقىمنى قاتتىق تىزگىنلەش 
      خامچوت چەكلىمىسىنى قاتماللاشتۇرۇپ، خامچوت تۈزۈلگەن تۈر ۋە مەزمۇن بويىچە قاتتىق ئىجرا قىلىپ، تۈر مەزمۇنىنى بەلگىلىمىگە خىلاپ ھالدا كۆپەيتىشكە ۋە تەڭشەشكە يول قويماسلىق. ئاپتونوم رايونلۇق پارتكومنىڭ «ئىش ھەققىگە كاپالەتلىك قىلىش، ئاساسىي خەلق تۇرمۇشىغا كاپالەتلىك قىلىش، مۇقىملىققا كاپالەتلىك قىلىش، ئايلىنىشقا كاپالەتلىك قىلىش ۋە نامراتلىقتىن قۇتۇلدۇرۇش جېڭىدىكى تۈرلۈك چىقىملارغا كاپالەتلىك قىلىش، ئىشلەپچىقىرىشتىن باشقا چىقىملارغا قايتا ئورۇنلاشتۇرماسلىق» توغرىسىدىكى تەلىپىنى ئەستايىدىل ئەمەلىيلەشتۈرۈپ، «بەشكە كاپالەتلىك قىلىش» تىن باشقا بارلىق ئىشلەپچىقىرىشتىن باشقا چىقىملارغا بىردەك قوشۇپ ئورۇنلاشتۇرماسلىق كېرەك. خامچوتنى ئىجرا قىلىش سۈرئىتىنى تېزلىتىش. مالىيەنىڭ ساقلانما مەبلىغىنى جانلاندۇرۇش سالمىقىنى ئاشۇرۇپ، قالدۇق مەبلەغ ۋە ئۇدا ئىككى يىل ئىشلىتىلمىگەن ئاغدۇرۇلغان مەبلەغنى ۋاقتىدا يىغىۋېلىش كېرەك. ھەر قايسى تارماقلار، ئورۇنلار ئۇزۇن مۇددەت ئىشلەتمىگەن، ئەسلىدىكى ئىشلىتىش ئورنى بويىچە ئىشلىتىلمىگەن مەبلەغ، شۇنداقلا بۇ يىل يېڭى تىپتىكى تاجسىمان ۋىرۇسلۇق ئۆپكە ياللۇغى يۇقۇمىغا تەسىرىگە ئۇچراپ چىقىم قىلغىنمىغان تۈر مەبلىغىنىڭ ھەممىسى مالىيەدىن قايتۇرۇۋېلىنىپ، قوللاشقا جىددىي ئېھتىياجلىق بولغان ساھەلەرگە ئىشلىتىش كېرەك. خامچوتنى نەتىجە –ئۈنۈم بويىچە باشقۇرۇشنى كۈچەيتىش كېرەك. ئىجرا قىلىش سۈرئىتى ئاستا ياكى مۆلچەرلەنگەن نەتىجە - ئۈنۈم نىشاننى ئەمەلگە ئاشۇرمىغانلارنىڭ خامچوتىنى ۋاقتىدا تەرتىپ بويىچە تەڭشەپ قىسقارتىش كېرەك. يىللىق خام چوتنى ئىجرا قىلىش نىسبىتى تۆۋەن، نەتىجە – ئۈنۈم نىشانىنى ئورۇندىشى بىرقەدەر ناچار بولغان تۈرلەرگە قارىتا ئاغدۇرۇلىدىغان مەبلەغنى ۋاقتىدا قايتۇرۇۋېلىپ، كېيىنكى يىللىق خامچوت ئورۇنلاشتۇرۇشتا قىسقارتىش ياكى ئەمەلدىن قالدۇرۇش كېرەك.
(2) قانۇندا بەلگىلەنگەن نازارەت قىلىپ باشقۇرۇش مەجبۇرىيتىىنى قاتتىق ئەمەلىيلەشتۈرۈش
      جايلارنىڭ قانۇندا بەلگىلەنگەن تەرتىپلەرنى قاتتىق ئىجرا قىلىشىغا ھەيدەكچىلىك قىلىپ، يېڭىدىن كۆپەيگەن مەخسۇس تۈر بويىچە ئالغان قەرز ئىشلىرىنى خامچوتقا ياكى خامچوتنى تەڭشەش لايىھەسىگە كىرگۈزۈپ، شۇ دەرىجىلىك خەلق قۇرۇلتىيى ياكى دائىمىي كومىتېتىغا سۇنۇلۇپ تەستىقلاتقاندىن كېيىن ئىجرا قىلىش كېرەك. يېڭىدىن كۆپەيگەن مەخسۇس زايومنى تارقىتىش، ئىشلىتىشنى تېزلىتىپ، تەكشۈرۈش ئۆتكىلىنى چىڭ تۇتۇپ، مەخسۇس زايومنى كونكرېت تۈرلەرگىچە ئەمەلىيلەشتۈرۈپ، مەبلەغنى تۈرلەرگە ئاجرىتىپ، مەسئۇل تارماقلار بولۇپمۇ تۈر ئىجرا قىلغۇچى ئورۇنلارنىڭ چىقىم سۈرئىتىنى تېزلىتىپ، بەلگىلىمە بويىچە زايوم تارقىتىلغاندىن كېيىنكى ئۈچ ئاي ئىچىدە قەتئىي ئىجرا قىلىپ بولۇش كېرەك. جايلارنىڭ بەلگىلىمە بويىچە خامچوتقا ئورۇنلاشتۇرغان يېڭىدىن كۆپەيگەن زايوم تۈرىنى ئالدى بىلەن خەزىنىدىكى پۇلنى يۆتكەش چارىسى ئارقىلىق تۈر قۇرۇلۇشىنىڭ سۈرئىتىنى تېزلىتىش، زايوم تارقىتىلغاندىن كېيىن ۋاقتىدا تولۇقلاپ، ماددىي خىزمەت مىقدارىنى بالدۇرراق شەكىللەندۈرۈش كېرەك. 
 (3) زايوم تۈرلىرىنى ئورۇنلاشتۇرۇشنى بېكىتىشنى چىڭىتىش. 
      يېڭىدىن كۆپەيگەن مەخسۇس زايوم مەبلىغىنى ئاممىۋي پاراۋانلىقى خاراكتېرلىك كاپىتال چىقىمىغا قانۇن بويىچە ئىشلىتىشتە چىڭ تۇرۇپ، دىققەتنى پارتىيە مەركىزىي كومىتېتى، گوۋۇيۈەن بېكىتكەن مۇھىم، زور ئىستراتېگىيە ۋە نۇقتىلىق ساھەلەردىكى تۈر قۇرۇلۇشىغا مەركەزلەشتۈرۈپ، «بىر بەلباغ، بىر يول»، قاتناش كۈچلۈك دۆلىتى قاتارلىق زور ئىستراتېگىيەلەر ۋە ئاپتونوم رايونلۇق پارتكوم قارار قىلغان مۇھىم، زور تۈرلەرگە ئالدىن مەدەت بېرىش كېرەك. زايوم مەبلىغىنى قەرزگە ئالماشتۇرۇش، سودىلاشتۇرۇپ يۈرۈشتۈرۈشكە بولىدىغان كەسىپ تۈرلىرى، شەخسلەرگە ئىش ھەققى تارقىتىش، ئورۇنلارنىڭ خىزمەت خىراجىتى، ياشانغاندا كۈتۈنۈش قاتارلىق ئىجتىمائىي سۇغۇرتا چىقىمى، ئۆسۈم بېرىش شۇنىڭدەك كارخانىلارنىڭ رويخەتكە ئالدۇرغان كاپىتالى، تولۇقلىمىسى، قەرز قايتۇرۇش، كارخانا تىجارەت تۈرى قاتارلىق جەھەتلەرگە ئىشلىتىشكە قاتتىق مەنئى قىلىنىدۇ. دۆلەتلىك تەرەققىيات - ئىسلاھات كومىتېتى، مالىيە مىنىستىرلىقى تەكشۈرۈپ بېكىتكەن تۈر دائىرىسىدە قۇرۇلۇۋاتقان تۈرلەرگە ئالدىن ئورۇنلاشتۇرۇپ، تۈرنىڭ مۇھىملىقى ۋە جىددىيلىك دەرىجىسىگە قاراپ، تۈر پۈتكەندىن كېيىن، ئۆز رايوننىڭ ئىقتىسادىدا تۈرتكىلىك رول ئوينايدىغان مۇھىم، زوز تۈرلەرنى ئالدىن ئويلىشىش كېرەك. يېڭىدىن ئىش باشلانغان تۈرلەرنىڭ ئالدىنقى باسقۇچلۇق رەسمىيەتلىرى تولۇق بولۇشى، 5 - ئاينىڭ ئاخىرىدا ئىشنى باشلاپ بولۇشى كېرەك. مۇھىم، زور تۈرلەرنى قوللاش سالمىقىنى ئاشۇرۇپ، مۇھىم، زور تۈر قۇرۇلۇشى ئارقىلىق ئۈنۈملۈك مەبلەغ سېلىشنى ئىلگىرى سۈرۈپ، «مەبلەغنى مەركەزلەشتۈرۈپ ئىشلەتمەسلىك» تىن ساقلىنىش كېرەك. باشقا قۇرۇلۇش مەبلىغىنى پائال ئەمەلىيلەشتۈرۈپ، قۇرۇلۇشىنىڭ «يېرىمىدا توختاپ قېلىش» نىڭ ئالدىنى ئېلىش كېرەك.
         (4) ئۇچۇر ئاشكارىلاش خىزمىتىنى پۇختا، ياخشى ئىشلەش 
         پارتىيە مەركىزىي كومىتېتى، گوۋۇيۈەننىڭ ھۆكۈمەت ئىشلىرىنى ئاشكارىلاشنى ئىلگىرى سۈرۈش توغرىسىدىكى تەلىپىنى ئىزچىللاشتۇرۇپ ۋە ئەمەلىيلەشتۈرۈپ، يەرلىك ھۆكۈمەتنىڭ قەرز ئۇچۇرلىرىنى ئاشكارىلاش چارىسىدىكى بەلگىلىمىسى بويىچە، يەرلىك ھۆكۈمەتنىڭ چەكلىك سوممىسى ۋە قالدۇق سوممىسى، يېڭىدىن كۆپەيگەن قەرز قەرز چەكلىك سوممىسىنى ئورۇنلاشتۇرۇش ئەھۋالى، ئۆز رايونىدىكى يەرلىك ھۆكۈمەتلەرنىڭ زايوم تارقىتىش ۋە دىرى بىلەن ئۆسۈمىنى قايتۇرۇش، يېڭىدىن كۆپەيگەن ھۆكۈمەت زايومىنى ئورۇنلاشتۇرۇش، ئىشلىتىش ۋە داۋاملىشىۋاتقان تۈر قۇرۇلۇشىنىڭ تىجارەت ئەھۋالى قاتارلىق ئۇچۇرلارنى ئاشكارىلاش خىزمىتىنى ياخشى ئىشلەش ھەمدە ئۇچۇرنىڭ چىنلىقىغا، مۇكەممەللىكىگە، ۋاقىتچانلىقىگە، بىخەتەرلىكىگە مەسئۇل بولۇپ، جەمئىيەتنىڭ نازارەتچىلىكىنى قوبۇل قىلىش كېرەك. 
(5) ھەر ئايدا قەرەللىك مەلۇم قىلىش مېخانىزمىنى مۇكەممەللەشتۈرۈش
       مەبلەغ ئاجرىتىش سۈرئىتى تېز، ئىشلىتىشى بەلگىلىمىگە ئۇيغۇن، ئۈنۈمى ياخىشى بولغان جايلارنى تەقدىرلەش، مەبلەغ ئاجرىتىش سۈرئىتى ئاستا، ئورۇنلاشتۇرۇشى ۋە ئىشلىتىشى بەلگىلىمىگە ئۇيغۇن بولمىغان جايلارنى ئومۇمىي ئۇقتۇرۇش قىلىش كېرەك. جايلارنىڭ بولۇپمۇ تۈر ئورۇنلىرىنىڭ مەخسۇس زايوم مەبلىغىنى ئاجرىتىپ ئىشلىتىشنى تېزلىتىشىگە ھەيدەكچىلىك قىلىپ، ئىقتىسادقا ئۈنۈملۈك تۈرتكە بولۇشنى تېزدىن شەكىللەندۈرۈش كېرەك.


     يۇقىرىقى دوكلاتقا قاراپ چىقىپ تەستىقلىغايسىلەر. 
قوشۇمچە ھۆججەت: 1. ئاپتونوم رايوننىڭ 2020 – يىللىق يېڭىدىن كۆپەيگەن يەرلىك ھۆكۈمەت قەرز چەكلىك سوممىسى ئەھۋالى جەدۋىلى 
                   2. ئاپتونوم رايوننىڭ 2020 – يىللىق شۇ دەرىجىلىك ھۆكۈمەت خاراكتېرلىك فوندى خامچوتىنى تەڭشەش لايىھەسى (دەسلەپكى لايىھە)

